
Монгол Улсын Их Хурлын 2017 оны хаврын ээлжит чуулганы Байгаль орчин, хүнс, хөдөө аж ахуйн байнгын хорооны 5 дугаар сарын 09-ний өдөр /Мягмар гараг/-ийн хуралдааны гар тэмдэглэл

Улсын Их Хурлын гишүүн Х.Баделхан ирц, хэлэлцэх асуудлыг танилцуулж, хуралдааныг даргалав.

Хуралдаанд ирвэл зохих 19 гишүүнээс 10 гишүүн ирж, 52,6 хувийн ирцтэйгээр 09 цаг 40 минутад Төрийн ордны “Их эзэн Чингис хаан” танхимд эхлэв. 

Чөлөөтэй: Б.Саранчимэг, Ж.Энхбаяр;


Эмнэлгийн чөлөөтэй: Ц.Гарамжав;


Тасалсан: Б.Батзориг, Х.Болорчулуун, С.Жавхлан, Я.Содбаатар, А.Сүхбат, Д.Эрдэнэбат.


Хэлэлцэх асуудалтай холбогдуулан Улсын Их Хурлын гишүүн Д.Тэрбишдагва санал хэлэв.

Нэг. Хог хаягдлын тухай /шинэчилсэн найруулга/ хуулийн төсөл болон холбогдох бусад хуулийн төслүүд /Засгийн газар 2016.12.28-ны өдөр өргөн мэдүүлсэн, эцсийн хэлэлцүүлэг/

Хэлэлцэж буй асуудалтай холбогдуулан  Байгаль орчин, аялал жуулчлалын яамны Хүрээлэн буй орчин, байгалийн нөөцийн удирдлагын газрын дарга Г.Нямдаваа, мөн газрын мэргэжилтэн А.Оюун, Хуулийн хэлтсийн дарга Ч.Раднаабазар, Шинжлэх ухааны академийн Хими, химийн технологийн хүрээлэнгийн захирал Л.Жаргалсайхан, Нэгдсэн Үндэстний Байгууллагын Аж үйлдвэрийн хөгжлийн газрын төслийн зохицуулагч Б.Дэлгэрбаяр, Улаанбаатар хотын Захирагчийн албаны Тохижилт, хог хаягдлын удирдлагын хэлтсийн мэргэжилтэн С.Аригун, Мэргэжлийн хяналтын ерөнхий газрын Байгаль орчны хяналтын хэлтсийн дарга Д.Цэрэндаш, мөн газрын Эрүүл ахуй, халдвар хамгаалалтын хяналтын улсын ахлах байцаагч Б.Баясгалан нар оролцов.


Хуралдаанд Байгаль орчин, хүнс, хөдөө аж ахуйн байнгын хорооны ажлын албаны ахлах зөвлөх Б.Пүрэвдагва, зөвлөх З.Оюунсүрэн, референт Г.Алтанцэцэг нар байлцав.


Хуулийн төсөлтэй холбогдуулан Улсын Их Хурлын гишүүн Д.Тэрбишдагва үг хэлэв.

Х.Баделхан: - Хог хаягдлын тухай /шинэчилсэн найруулга/ хуулийн төсөл болон холбогдох бусад хуулийн төслүүдийг чуулганы нэгдсэн хуралдаанаар хэлэлцүүлж, батлуулахыг дэмжье гэсэн санал хураалт явуулъя. 

Зөвшөөрсөн

10
           Татгалзсан

 0
           Бүгд


10

           100 хувийн саналаар дэмжигдлээ.

Байнгын хорооноос гарах танилцуулгыг Улсын Их Хурлын гишүүн Г.Тэмүүлэн Улсын Их Хурлын чуулганы нэгдсэн хуралдаанд танилцуулахаар тогтов. 

Хуралдаан 10 минут үргэлжилж, 19 гишүүнээс 10 гишүүн ирж, 52.6 хувийн ирцтэйгээр 09 цаг 50 минутад өндөрлөв.

Тэмдэглэлтэй танилцсан:


БАЙГАЛЬ ОРЧИН, ХҮНС,


ХӨДӨӨ АЖ АХУЙН БАЙНГЫН


ХОРООНЫ ДАРГА





Ц.ГАРАМЖАВ 
 
Тэмдэглэл хөтөлсөн: 


ПРОТОКОЛЫН АЛБАНЫ                                            

ШИНЖЭЭЧ






М.НОМИНДУЛАМ
МОНГОЛ УЛСЫН ИХ ХУРЛЫН 2017 ОНЫ ХАВРЫН ЭЭЛЖИТ ЧУУЛГАНЫ БАЙГАЛЬ ОРЧИН, ХҮНС, ХӨДӨӨ АЖ АХУЙН БАЙНГЫН ХОРООНЫ

5 ДУГААР САРЫН 09-НИЙ ӨДӨР (МЯГМАР ГАРАГ)-ИЙН 

ХУРАЛДААНЫ ДЭЛГЭРЭНГҮЙ ТЭМДЭГЛЭЛ

Х.Баделхан: - Гишүүд байрандаа суух уу, эрхэм гишүүд болон өнөөдрийн хуралд оролцож байгаа оролцогчдын амар амгаланг айлтгая.


Байнгын хорооны Байгаль орчин, хүнс, хөдөө аж ахуйн байнгын хорооны ирц 52.6 хувьд хүрсэн тул 5 дугаар сарын 09-ний өдрийн хуралдааныг нээснийг мэдэгдье. 


Байнгын хорооны хурлаар хэлэлцэх асуудлыг би танилцуулъя. Энэ хурлаар Хог хаягдлын тухай хуулийн  шинэчилсэн найруулгын төсөл болон холбогдох бусад хуулийн төслүүд Засгийн газар 2016 оны 12 дугаар сарын 28-ны өдөр өргөн мэдүүлсэн эцсийн хэлэлцүүлэг. Хэлэлцэх асуудалтай холбогдуулан гишүүдээс саналтай хүн байна уу? Кноп дараарай. Тэрбишдагва гишүүн.


Д.Тэрбишдагва: - Өнөөдөр яах вэ эцсийн хэлэлцүүлэг учраас явчих байх. Үүн дээр нэлээн Байнгын хорооны ажлын хэсгийн  нөхөд ярьсан чухал хууль. Ер нь хаврын тариалалт болоод Хүнс, хөдөө аж ахуйн сайдын мэдээлэл сонсоно гэсэн. Тэр мэдээлэл хоцроод байна. Жижиг дунд үйлдвэрлэлтэй холбоотой асуудлууд байгаа. Тэрийгээ дараагийн Байнгын хорооны хурлаар оруулах уу? Яагаад вэ гэхээр хаврын тариалалтын асуудал яригдах ёстой байх. Ноос ноолуурын үнэ өртөгтэй холбоотой цаашдаа ноолуурын бодлоготой холбоотой манай Бат-Эрдэнэ гишүүн нэлээн яриад байдаг.


Улс орны эдийн засагтай холбоотой үе дээр ганц хоёр чухал үйлдвэрлэлийн бодлогын шинж чанартай дэмжиж явах асуудал чухал байгаа юм. Ялангуяа ноолуур гэдэг бол дэлхийн брэнд болсон энэ бүтээгдэхүүнийг Эдийн засгийн байнгын хороон дээр ярья гэж бодож байгаа. Гэхдээ Байгаль орчин, хүнс, хөдөө аж ахуйн байнгын хороон дээр энэ чиглэлээр жаахан мэдээллийн юмнуудыг сонсох, тэгээд шүлхий өвчинтэй холбоотой, малын өвчинтэй холбоотой манайхан гараад ирэхээр ярьдаг. Дулаараад чимээгүй болохоор орхидог. Тэгээд утаа шиг болоод байгаа юм л даа. Ийм хэдэн чиглэлийн юмнуудаа эртнээс ярьж явах ёстой юм шүү. Үүнийг хэзээ ярих вэ? Үүн дээр төлөвлөж байгаа юм байгаа юу дараагийн 7 хоногт.  Энэ асуудлыг яримаар байна. Гэхдээ өнөөдөр биш ер нь цаашдаа анхаараач гэж хэлж байна. 


Х.Баделхан: - Тэрбишдагва гишүүний хэлснийг анхааралдаа авах нь зүйтэй Байнгын хорооны дарга анхаарах нь зөв байх. Мөн Энх-Амгалан гишүүн сая хуралд орохоосоо өмнө санал ирүүлсэн байна. Энэ саналыг Байнгын хорооны албаны гишүүд судлаад үзсэн. Энэ санал бол өмнө нь тавигдсан, албан ёсоор хариу өгөгдсөн ийм санал юм байна. Тийм учраас хурлын протоколд тэмдэглэе. Өнөөдөр хуралдаанд оролцож байгаа хүмүүсийн танилцуулъя. 


Саналтай гишүүд байхгүй бол хэлэлцэх асуудалд оръё. 


Нэг. Хог хаягдлын тухай хууль шинэчилсэн найруулгын төсөл болон холбогдох бусад хуулийн төслүүд /Засгийн газар 2016.12.28-ны өдөр өргөн мэдүүлсэн, эцсийн хэлэлцүүлэг/


Өнөөдөр хуралдаанд оролцож байгаа хүмүүсийн танилцуулъя. 


Байгаль орчин, аялал жуулчлалын яамны Хүрээлэн буй орчин, байгалийн нөөцийн удирдлагын газрын дарга Нямдаваа,  мөн яамны Хуулийн хэлтсийн дарга Раднаабазар, мөн яамны Хүрээлэн буй орчин, байгалийн нөөцийн удирдлагын газрын мэргэжилтэн Оюун, Шинжлэх ухааны академийн Хими, химийн технологийн хүрээлэнгийн захирал Жаргалсайхан, Нэгдсэн Үндэстний Байгууллагын Аж үйлдвэрийн хөгжлийн газрын төслийн зохицуулагч Дэлгэрбаяр, Улаанбаатар хотын Захирагчийн албаны Тохижилт, хог хаягдлын удирдлагын хэлтсийн мэргэжилтэн Аригуун, Мэргэжлийн хяналтын ерөнхий газрын Байгаль орчны хяналтын хэлтсийн дарга Цэрэндаш, Мэргэжлийн хяналтын ерөнхий газрын Эрүүл ахуй, халдвар хамгаалалтын хяналтын улсын ахлах байцаагч Баясгалан, мөн Мэргэжлийн хяналтын ерөнхий газрын Байгаль орчны хяналтын улсын ахлах байцаагч Өлзийцэцэг гэсэн хүмүүс оролцож байна. 


Ингээд энэ эцсийн хэлэлцүүлэг учраас Монгол Улсын Их Хурлын чуулганы хуралдааны дэгийн тухай хуулийн 23 дугаар зүйлийн 23.1.2-т заасны дагуу нэгдсэн хуралдааны анхны хэлэлцүүлгээр дэмжсэн саналын томьёоллыг төсөлд суулгасан хэлбэрээр болон эцсийн хэлэлцүүлэгт бэлтгэсэн тухай хуулийн төслийг та нөхдөд тараасан болно.


Мөн нэгдсэн чуулганы үед нэгдсэн хуралдаанаар анхны хэлэлцүүлэг явуулах үед Зөрчлийн тухай хуулийн эцсийн хэлэлцүүлэгтэй холбогдуулан хуулийн төслийн хариуцлагын асуудлыг Байнгын хороон дээр нягтлан үзэх чиглэлийг хуралдаан даргалагчаас өгсөн. Энэ дагуу Хууль зүйн байнгын хорооны саналын дагуу Зөрчлийн тухай хуулийн хүчин төгөлдөр мөрдөгдөж байгаа хугацаа болоогүй тул Хог хаягдлын тухай шинэчилсэн найруулгын хуулийн төсөлд хариуцлагын асуудал тусгагдсан болно. 


Ингээд энэ эцсийн хэлэлцүүлэг учраас санал байхгүй. Асуулт байхгүй. Чуулганы нэгдсэн хуралдаанаас даргаас өгсөн саналыг Хууль зүйн байнгын хороотой яриад тусгасан. Ингээд Тэрбишдагва гишүүн.


Д.Тэрбишдагва: - Энэ эцсийн хэлэлцүүлэг чухал л даа. Ерөнхийдөө явчихлаа гэж үзэж байна. Ер нь эцсийн хэлэлцүүлэг бай аль ч хэлэлцүүлэг дээр салбар хариуцаж байгаа сайд, дэд сайд, удирдлагууд ирэх ёстой шүү дээ. Ер нь цаашдаа Байнгын хорооныхоо хурлыг хүндэтгэж байхгүй бол Нямдаваа дарга бүгдийг төлөөлж байгаа л даа олон жил ажиллаж байсан учраас Төрийн гурван өндөрлөгөө төлөөлнө гэдэг шиг бүгдийг нь төлөөлж байгаа. Нямдаваа дарга бүгдийг нь хариулж чадах байх. Ер нь би зарчмын юм ярьж байна. Байнгын хорооны хурал дээр гишүүд өглөө цагтаа ирээд хурал эхэлдэг. Тэртээ тэргүй эцсийн хэлэлцүүлэг учраас эд нар яах вэ гэсэн юм шиг хандаж болохгүй л дээ. Төрийн ажил бол төрийнхөөрөө явж байх ёстой. Тийм учраас цаашдаа хурал удирдаж байгаа хүмүүс, хурал зохион байгуулж байгаа хүмүүс үүн дээр анхаарах хэрэгтэй. Та бүгд ч гэсэн анхаараарай. Манай Эдийн засгийн байнгын хороон дээр бид дэд сайдаас доошоо хүн ирэх  юм бол ерөөсөө эхлүүлдэггүй шүү дээ. Сайд дарга нараа дууд гээд. Тийм учраас цаашдаа Байнгын хорооны хурлыг чанаржуулах, анхааруулах, идэвхжүүлж байхгүй бол болохгүй шүү. Энэ чинь горимтой дэгтэй юм шүү дээ. Үүн дээр анхаараарай гэж хэлье. 


Х.Баделхан: - Одоо санал хураалт явуулъя. Хог хаягдлын тухай хуулийн шинэчилсэн найруулгын төсөл болон холбогдох бусад хуулийн төслүүдийг чуулганы нэгдсэн хуралдааны эцсийн хэлэлцүүлгээр хэлэлцүүлж, батлахыг дэмжье гэсэн саналаар санал хураалт явуулъя. 


Гишүүд ээ, Оюунхорол гишүүн дуудаарай гэсэн сая ороод ирж байна л даа. Санал хураалт явуулна. Сая хэлсэн дэмжье гэсэн саналаар санал хураалт явуулна. Санал хураалт явж байгаа.


Баярлалаа. 


Хуралдаанд оролцсон гишүүдийн 100 хувийн саналаар санал дэмжигдлээ. 


10 гишүүн оролцоод 10 гишүүн арвуулаа дэмжсэн. Ингээд хуулийн төсөл баталлаа. 


Хуулийн төслийн эцсийн хэлэлцүүлэгт бэлтгэсэн тухай Байнгын хорооны санал, дүгнэлтийг чуулганы нэгдсэн хуралдаанд хэн танилцуулах вэ? Тэмүүлэн гишүүн танилцуулчих уу? Тэмүүлэн  гишүүн танилцуулна. 


Та бүхэнд баярлалаа. Өнөөдрийн хурал дууссаныг мэдэгдье. Баярлалаа. 


Дууны бичлэгээс буулгасан:

ПРОТОКОЛЫН АЛБАНЫ

ШИНЖЭЭЧ 
                                                      М.НОМИНДУЛАМ
3

